
ამოცანა 1:
საათი უჩვენებს 5საათსა და12 წუთს. რას უდრის კუთხე საათის ისრებს შორის?

(2 ქულა)

ამოცანა 2:
ტრაქტორმა მთელი მიწა სამ დღეში დახნა. პირველ დღეს დახნა მთელი მიწის 5/8 ნაწილი და კიდევ 2 ჰა, მეორე დღეს- მთელი მიწის ¼ და კიდევ 1ჰა, მესამე დღეს-დანარჩენი 2 ჰა, რას უდრის მთელი მიწის ფართობი?

(2 ქულა)

 
ამოცანა 3
 m, n და k ნატურალური რიცხვებიდან თითოეული 3-ზე მეტია. რას უდრის ამ რიცხვების ჯამი, თუ მათი  ნამრავლი 140-ის ტოლია?

(2 ქულა)

 
ამოცანა 4
აუზს შეერთებული აქვს ორი შემავსებელი მილი. მხოლოდ ერთი შემავსებელი მილით ცარიელი აუზი ივსება 10 წუთში. თუ ორივე მილს გავხსნით, მაშინ ცარიელი აუზი ივსება 6 წუთში. თავდაპირველად გახსნეს პირველი  მილი, 2 წუთში დაკეტეს და გახსნეს მეორე მილი. რამდენ წუთში გაავსებს ის   აუზის დარჩენილ ნაწილს? 

(3 ქულა)

 
 ამოცანა 5
გიორგიმ ერთ დღეს თავისი თანხის 40% დახარჯა. მეორე დღეს დარჩენილი თანხის 60%. ამის შემდეგ მას დარჩა 48 ლარი. რა თანხა ჰქონდა გიორგის თავიდან? 
(3 ქულა)

 ამოცანა 6:

ყუთში ჩაყრილია 70-ზე მეტი და 100-ზე ნაკლები ბურთულა.. ბურთულების 3/8 წითელი ფერისაა. წითელი ფერის ბურთულების 3/5-ს აწერია ციფრები. რამდენი ბურთულაა ყუთში?

(3 ქულა)

           
ამოცანა 7: 
იპოვეთ ყველა ისეთი მართკუთხედის  სიგრძე და სიგანე, რომლის გვერდების სიგრძეები ნატურალური რიცხვებია, ხოლო პერიმეტრი ორჯერ ნაკლებია ფართობზე.

(5 ქულა)

ამოცანა 8: 
ფაბრიკას შეკვეთა 10 დღეში უნდა შეესრულებინა. ფაბრიკა ყოველდღიურად იმაზე 27 ნაწარმით მეტს ამზადებდა, ვიდრე შემკვეთთან იყო შეთანხმებული და შეკვეთა 7 დღეში შეასრულა. ამასთანავე სხვა შემკვეთსაც გაუმზადა 54 ასეთი ნაწარმი. დღეში რამდენ ნაწარმს ამზადებდა ფაბრიკა?
(5 ქულა)
ამოცანა 9: 
АВ მონაკვეთი  С წერტილით იყოფა შეფარდებით  1:2  А წერტილის მხრიდან, ხოლო  D წერტილით  – შეფარდებით  1:3,  В წერტილის მხრიდან. რა შეფარდებით ყოფს  АВ მონაკვეთის შუაწერტილი CD მონაკვეთს?

(5 ქულა)

